
1. అలా మొదలైంది... 

1960 దశకం చివరిలో....

మేం గుల్బర్గా లో మెడిసిన్ చదివే రోజుల్లో  ఒక సంఘటన జరిగింది.

కృష్ణా  జిల్లా లో డెల్టా  ప్రాంతంలోని ముదినేపల్లి  గ్రామంలో ఒక మిత్రుడి ఇంట్లో  
పెళ్లి కి ఆహ్వానం వచ్చింది. ఫ్రెండ్స్‌‌ కొంత మంది కలిసి “వెళ్దాం ” అంటే “వెళ్దాం ” 
అనుకుంటూ కార్లల్లో   బయలుదేరాం.

విజయవాడ దాటి కృష్ణా జిల్లా లో ప్రయాణిస్తు న్నప్పుడు రోడ్డు కు ఇరువైపులా 
పచ్చటి పంటపొలాలే కనిపిస్తు న్నాయి. వై.ఎస్ మాటలు తగ్గిం చేశాడు. నేనేదో 
మాట్లా డుతుంటే తను బయటికి చూపిస్తు న్నాడు. అక్కడ నాకేమీ కనబడటం లేదు 
– పంట పొలాలు తప్ప.

ముదినేపల్లి లో పెళ్లి  తతంగం అంతా పూర్త యిన తర్వాత, గ్రామాల్లోం చి 
గుడివాడ మీదుగా విజయవాడ తిరిగి వస్తున్నాం . 

“క్యాప్‌‌స్ట న్‌‌, అటు చూడు.... ఒక్క పొలం ఖాళీగా లేదు. ప్రతి అంగుళం పచ్చగా 
ఎలా కళకళలాడుతోందో! పొలాలు ఇలా ఉండాలయ్యా....”

నాకేమీ ఆశ్చర్యంగా లేదు. నేను అదే కృష్ణా  జిల్లా లో తేలప్రోలు పక్కన 
అంపాపురం వాడిని. పొలాలు పచ్చగానే ఉంటాయి కదా! అందులో ఆశ్చర్యం 
ఏముంది?

“క్యాప్‌‌స్ట న్‌‌.... మా రాయలసీమలో పొలాలను ఇలా ఎప్పటికైనా చూడగలనా?”

నాకు అప్పుడు స్ఫురించింది. రాయలసీమలో బండలు, కొండలే ఎక్కువ. 
అక్కడ ఇలాంటి పచ్చటి పైరులు అరుదైన దృశ్యం.

“ఏం మాట్లా డవు? రాయలసీమలో బండలే ఎప్పటికీ ఉండిపోతాయా?”

“ఎందుకుంటాయి? నీళ్లు  పారిస్తే  పచ్చగా అవుతాయి....”

“అదే అంటున్నాను. ఏ ప్రభుత్వం అయినా పట్టిం చుకుని సీమకి నీళ్లు  
పారిస్తుం దా? పచ్చగా పొలాలను చూస్తా మా…..”

మా కారు విజయవాడలో ప్రకాశం బ్యారేజి మీదుగా వెళ్తుం టే, కారు ఆపించాడు. 
ఆ బ్యారేజీ గేట్లలోం చి ఉరకలెత్తు తూ ప్రవహిస్తు న్న కృష్ణా  నది నీళ్ల  వంకే చూస్తు న్నాడు.

“ఒకటే రాష్ట్రం .... మధ్యలో అంతా పచ్చటి పైర్లు . ఇటు రాయలసీమ, అటు 
తెలంగాణ, ఎగువన ఉత్తరాం ధ్ర మాత్రం.... ప్చ్‌” అనుకుంటూ నైరాశ్యంలోకి 
వెళ్లి పోయాడు.

“మనం చేసేదేముంది?” అని సణుగుతూ మిగతా మిత్రులం పెళ్లి  కబుర్ల లో 
పడిపోయాం.

వై.ఎస్ మాత్రం ఆ తర్వాత ఎప్పుడు సందర్భం వచ్చినా – పచ్చటి పైర్లు  – 
రాయలసీమ – రాష్ట్రం లో హెచ్చుతగ్గు లూ ప్రస్తా విస్తూ నే వచ్చాడు.

✽✽✽

1978లో మొదటిసారిగా వై.ఎస్ శాసనసభకు ఎన్నికయ్యాడు. 1980లో 
ముఖ్యమంత్రి అంజయ్యగారి మంత్రివర్గంలో సభ్యుడు అయ్యాడు.

అప్పటికి మా ముదినేపల్లి  పర్యటన జరిగి పదేళ్లు  దాటింది.

మంత్రి కాగానే “మీ ప్రాధాన్యతలేమిటి మంత్రిగారూ?” అని హైదరాబాదులో 
విలేఖరులు అడిగారు.

“రాయలసీమకి నీళ్లు  తేవటం...”

“మీరు రాష్ట్రా నికంతా గ్రామీణాభివృద్ధి  శాఖామంత్రి గదా!”

“అయితే! రాయలసీమకి సాగు నీళ్లు  తేకూడదా? రాష్ట్రం లో కొన్ని జిల్లా లకి 
నీళ్లు  వద్ద న్నా పారుతుంటాయి. అక్కడ నేలంతా పచ్చగా మెరిసిపోతూంటుంది. మా 

రాయలసీమలో మాత్రం నెర్రెలు పడ్డ  నేలలు, కొండలు, బండలే 
మెరిసిపోతూండాలా?....”

✽✽✽

వై.ఎస్ ఇంత పెడసరంగా మాట్లా డటానికి కారణం - తను మంత్రి కాకముందు 
జరిగిన ఒక సంఘటన.

1978లో శాసనసభ్యుడిగా ఎన్నికయ్యాక ముఖ్యమంత్రి చెన్నారెడ్డి గారిని 
ప్రత్యేకంగా కలిశాడు. ప్రక్కన ఇంకో ఇద్ద రు ముగ్గు రు జిల్లా  పార్టీ  నాయకులు కూడా 
ఉన్నారు.

“ఏమిటి రాజశేఖర్? ఏమిటి విషయం” అంటూ ముఖ్యమంత్రి పలకరించారు.

“సర్, మా రాయలసీమలో సాగునీరూ లేదు, తాగు నీరూ లేదు. నీళ్లు  కావాలి...” 
అని సీరియస్‌‌గా అడిగాడు.

“నీళ్లు  కావాలా? ఎలా వస్తా యి? ఇక్కడిప్పిస్తా ను. దోసిళ్ల తో తీసుకుపోవయ్యా” 
అంటూ వై.ఎస్ ఆవేశాన్ని చూసి చెన్నారెడ్డి  నవ్వారు.

వై.ఎస్‌కి రోషం వచ్చింది.

దుఃఖం వచ్చింది..... కోపం వచ్చింది.

“చూస్తా , ఎలా రావో....” అనుకుంటూ సహచరులతో కలిసి బయటకు 
వచ్చేశాడు.

అప్పట్నుంచీ రాయలసీమకు నీటి కోసం భవనం వెంకట్రామ్‌‌ మంత్రివర్గంలో 
ఉన్నప్పుడు, కోట్ల  విజయభాస్కర్ రెడ్డి  మంత్రివర్గంలో ఉన్నప్పుడు ఎంత ప్రయత్నం 
చేసినా తను అనుకున్న దిశగా ప్రభుత్వం అడుగులు వెయ్యలేదు. 

అప్పట్నుంచి అతనికి నీళ్లు  - నీళ్లు  - రాయలసీమను కూడా డెల్టాలా  పచ్చగా 
మార్చాలి.... మార్చి తీరాలి... ఒకటే ధ్యాస....

✽✽✽




